
BASES DO SORTEO DA CAMPAÑA “EU MERCO NA RÚA” 

 
1ª.- A Campaña “Eu Merco na Rúa” está organizada polo Concello da Rúa co obxectivo de 
dinamizar o sector do comercio local e de proximidade en distintas vertentes: fomentar o 
consumo de produtos km.0, activar economicamente a nosa vila, contribuír á 
sustentabilidade dos nosos modos de consumo e estabelecer unha vía de colaboración 
cun sector que é fundamental no desenvolvemento económico do noso Concello. 

 

2ª.- A campaña extenderase durante o período comprendido entre o 1 de decembro de 
2023 e o 5 de xaneiro de 2024. Consiste no sorteo de VINTE (20) TALÓNS de COMPRA por 
valor de CINCUENTA (50) EUROS cada un para investir en calquera estabelecemento 
adherido á campaña. 

 

3ª.- Quedan excluídas/os de participar no sorteo todas as persoas comerciantes que 
participan na campaña así como empregadxs, proxenitores, fillas/os, cónxuxe/parella, e 
sogros. 

 

4ª.- Os establecementos que participan na campaña “Eu Merco na Rúa” disporán  nos 
seus comercios de tickets que entregarán á súa clientela a razón de UNHA (1) PAPELETA 
por cada QUINCE (15) EUROS de compra que serán cubertas cos datos do contacto da/o 
clienta/e para participar no sorteo dos seguintes premios: 

• VINTE (20) TALÓNS de COMPRA por valor de CINCUENTA (50) EUROS 

Os clientes deberán participar da seguinte forma:  

I. Coas compras comprendidas entre o 1 de decembro de 2023 e o 5 de xaneiro de 2024, 
as/os clientas/es poderán, se así o desexan, cubrir as súas papeletas cos seus datos 
para poderen participar no sorteo. As papeletas cos datos depositaranse nunha urna nos 
establecementos que posteriormente se entregará ao Concello da Rúa para celebrar o 
sorteo. 

II. Iniciado o sorteo, procederase a sacar VINTE papeletas, unha por unha, que 
corresponderán cos vinte talóns de compra por importe de CINCUENTA EUROS cada un 
para gastar nos comercios participantes na campaña.. 

 

5ª.- O sorteo da campaña “EU MERCO NA RÚA” celebrarase en sorteo público o día 10 de 
xaneiro de 2024, na Casa do Concello da Rúa. 

 



6ª.- O listado de persoas premiadas publicaranse nos medios de comunicación, así como 
nos establecementos que entregaron os boletos premiados e na páxina web do Concello 
da Rúa (http://www.arua.gal) 

 

7ª.- As persoas agraciadas, que serán avisadas no teléfono que consta no ticket de 
compra premiado,  disporán de quince días naturais, desde a data do sorteo, para aceptar 
o premio. O prazo para a aceptación rematará o día 26de xaneiro de 2024, sendo 
obrigatorio que presenten o seu DNI. 

 

8ª.- O(s) premio(s) que non sexa(n) aceptado(s) no prazo establecido quedará(n) 
deserto(s). 

9ª.- A  cada unha das persoas agraciadas se lle entregará un talón de 50€ no que 
figurarán os establecementos que participaron na campaña e nos que poderán investir 
dito importe. As persoas premiadas terán que investir o importe dos talóns no prazo de 
DOUS MESES, a contar desde a data de celebración do acto de entrega de premios.  

 

10ª.- As persoas premiadas teñen a obriga de recoller persoalmente os premios, motivo 
polo que quedarán desertos os que non sexan recollidos polo/a seu/súa titular. 
  
11ª.- A participación no sorteo supón a plena aceptación destas bases, así como a 
autorización ao Concello da Rúa para o uso dos datos de identificación facilitados polos 
participantes nos boletos de participación, única e exclusivamente para os fins propios 
desta campaña. O incumprimento destas bases supón a privación de tódolos dereitos 
que podan derivar da participación na campaña. 

 

12ª.- O Concello da Rúa xestionará os datos persoais facilitados polos/as participantes 
nesta campaña con estrito cumprimento de todos os requisitos exixibles pola Lei 
orgánica 03/2018, do 5 de decembro, de Protección de Datos Persoais e Garantía dos 
Dereitos Dixitais. 
 

Os datos facilitados polas/os participantes que resulten premiadas/os incorporaranse a 
un ficheiro automatizado, e usaranse, única e exclusivamente, para ditos fins previstos 
nas presentes bases. Non obstante, calquera das/os participantes poderá exercitar os 
seus dereitos de acceso, rectificación, cancelación e oposición por medio dunha 
comunicación escrita dirixida a: Concello da Rúa. Praza José Antonio Míguez, 1. 32350 A 
Rúa.  

 


